
 دهٔ نویسنده لزوماً نظر افغان جرمن آنلاین نمی باشدیعق ،مسئوولیت متن و شکل بدوش نویسندۀ مضمون میباشد

 

 

 ۲۰۲۳/ ۰۱/۱۰            انور اڅړ محمد 
 

 کې  لومهغازي امان الله خان د انګرېزي استخباراتو په 
 (برخه )نهمه

 

 
 : نادر خان، هاشم خان او شاه ولي خان چپ لوری

 
 د انګرېزانو پټې مرستې  او جنرال نادر خان 

بمبیي ته ورسیدل چې د  مه[ نېټه د انګرېزانو په هغه بېړۍ کې  ۲۳جنرال نادر خان او د هغه وروڼه د فبرورۍ ]په  
 1)قیصر هند( په نوم یادیدله. 

انګرېزان او نادر خان له هر څه لومړۍ په دې هڅه کې وو چې د دوی تر منځ هر ډول اړیکې باید پټې وساتل شي،  
ولس له نادر خان سره د انګرېزانو پر مرستو او  ي دښمنان دي، که هغه مهال افغان  انګرېزان چې د افغانانو تاریخ

ملاتړ پوه شوي وای نه یوازې دا چې له نادر خان سره به یې مرسته نه وه کړي بلکې د هغه پر وړاندې به دریدلي 
انستان په روانه غمیزه  ټولې اړیکې پټې وساتي او د افغچې  وای، له دې امله وه چې انګرېزانو له آره کوښښ وکړ  

پرې وښایي، په دې بنسټ د هند »د بمبیي سیاسي څانګې ته د هغوی د رسمي هرکلي امر په یو تلګرام  ې کې ځان ب
... د هند حکومت ډېر افسوس کوي چې په  کو په درلودلو سره سرهیوستانه اړکې په دې ډول شوی ؤ:»... د ټولو د

ازې پورې په خپله د نادر ګټې، متاسفانه  افغاني چارو کې د هغوی لاس نه وهلو پالیسي د وخت څرنګوالي تر یوې اند
د احترام کولو او اسانتیاوو د برابرولو په لاره کې مانع ګرځي، که نه نو د هند حکومت به په خوښۍ سره د داسې یو  

 سرشناس سړي احترام کاوه او اسانتیاوې به یې ورته برابرولې.« 
هغه به د دغو دلیلونو قدرداني کوي چې ولې ورته خاص    چې د هند حکومت باور لري ه شوي ده:په ټلګرام کې زیات

تسهیلات ونه نیول شول او هم هغه انګېزې به په نظر کې ولري چې زموږ په هیلو کې پرتې دي او تر څو پورې  

 
 مخ ۴۱مارشال شاولي خان: یاد دشتهای من.  :1

ژر دې افغانستان  دې ډډه وکړي او څومره چې کولی شي    ري له هر راز سیاسي فعالیتونوچې هغه په هند کې تشریف ل
 ته ځان ورسوي. 

...  وی باید تر څارنې لاندې ونیول شيپه ټلګرام کې دا هم ویل شوي دي چې»په بمبیي کې د تم کیدو په موده کې هغ
مرکه تېر شي، لطفاً له بېړۍ څخه د راکوزیدو په وخت کې د هغوی د مرکې  ګه یې باید بې له کومې پوښتنې له بکسون

 2احوال په تلګرام کې راکړئ.«  او د وروستیو حرکتونو
خپلې لیدنې چې    یساتي، بیا هم هغوی ونه شول کولوې  اړیکې پټ  لېانګرېزانو او نادر خان غوښتل خپ  سره له دې چې

کتنې پټې کړي، هغه مهال چې جنرال نادر خان له )قېصرهند( نومي بېړۍ کوز شو. »د بمبیي په بندر کې نادر له یو  
سره یوې ګوښې ته شو، نادر په شوق سره هڅه کوله چې له هغه څخه د هند د    (Fereke)بریتانوي مامور فریک  

کوم یو افغان ته په رښتیا سره ]د افغانستان د راتلونکي واکمن  حکومت، په دې راز باندې پوه شي چې د هند واکمنان 
 ورکوي. ترجیح په توګه[

من یم چې د هند حکومت ورته  نادر وویل:»زه په کلکه د بریتانیې طرفدار یم او د هغې پالیسۍ د غوره کولو شوق
 .«  ترجیح ورکوي، تر هغې چې دا پالیسي له قوي او مستقل افغانستان سره سازګاره وي

د دې لپاره چې نادر خان انګرېزانو ته له امان الله خان سره خپل مخالفت او د امان الله خان دوستي له روسانو سره  
څرګنده کړي »په ډیلي کې انګرېز لوړپوړو چارواکو ته وویل چې له امان الله خان یا کوم بل کس سره به مرسته ونه  

او پلویانو ته ویلي دي چې د روسیې له لارې ]کندهار ته ورشي او[ له  کړي. امان الله خان ]په اروپا کې[ خپل زوی 
ده سره یو ځای شي چې همدا خبره یې نادر خان ته هم کړي وه خو هغه د هند لاره غوره کړه. انګرېز چارواکي 

  3فریک وویل چې نادر خان رد نه کړه چې د افغانستان لوړ مقام ]پاچاهي[ ته به کاندید نه شي.« 
خان یو یا دوه ورځې په بمبیي کې له خپلو دوستانو سره د مشورو په موخه تم کیږي، هغه له انګرېز استازي  نادر 

سره ژمنه وکړه چې دی او وروڼه به یې نه ټلیفونونو ]ټلګرامونو[ ته ځواب ورکوي او نه به په سیاسي غونډو کې  
  4ګډون کوي. 

روان شو، هغه په بمبیي کې له فریک سره یو بل ملاقات وکړ، فریک  وروسته نادر د ډیلي له لارې د پېښور پر لور 
د هند د حکومت پېغام په شفاهي توګه ورته ورساوه او ورته ویې ویل چې د هند حکومت او ستا هیلي سره یو دي  

وراندېش  پال او دباور لري چې د یو وطن  یاتحاد، پیاوړتیا او دوستي ده، د چې هغه د افغانستان راتلونکي هوسایي،
خلي چارو کې زموږ افغان په توګه به ده دا درک کړي وي چې که په موجوده کشاله کې د همدردۍ له مخې په خپلو دا

تګ به ونه کړي، بیا هم دی باور لري چې کله په نو د ده مقاصد به له خطر سره مخ شي او پر مخ مداخله ونه مني
  5دوستي ثبوب به کم نه شي. یو متحد افغانستان کې سوله ټینګه شي د هغوی د 

هغه مهال چې نادر خان په هند کې ؤ، د هند مسلمانان چې امان الله ته سخت ګروهمن وو، نو نادر خان یې په آرام  
پرې نه ښود او په هر ځای کې یې له هغه څخه د خپل پلان پوښتنې کولې او غوښتنه یې ترې کوله چې له امان الله  

خلافت د کمېټې  ار ته ولاړ شي چې له دغو کسانو څخه یو هم مولینا ظفر علي خان د  سره د مرستې په موخه کنده
ځای کې له نادر خان او د هغه له وروڼو سره لیدنه وکړه  ګاډي په تم ګوند ؤ( د لاهور د رېل   )چې یو پان اسلامیست 

نادر خان سره د خپلو خبرو  ګاډي کې پېښور ته راغی، مولانا څو ورځې وروسته له او له دوی سره یو ځای په رېل 
اترو لنډیز د لاهور په )زمیندار( نومي جریده کې خپور کړ چې په کې د نادر خان له قوله ویل شوي وو چې هغه  

 6او امان الله خان ته یې وسپاري. غواړي د افغانستان پاچاهي د سقاؤ له زوی څخه ترلاسه 
په کابل کې انګرېز سفیر سرفرانسیس همفریز چې د افغانستان    پېښور ته د نادر خان له رسیدو سره سم، په هغه ورځ،

بغاوتونو کې یې لاس درلود، »د   ټولو  په  ۱۹۲۹په  ته ورسید،  ۲۵ز، کال د فبرورۍ  پېښور  الوتکه کې  مه نېټه په 
   7همفریز وویل چې تقدیر یو ځل بیا ډېر نږدې پخواني ملګري په یو زمان او مکان کې سره یو ځای کړل. 

نه، بلکې  په پېښور کې د دغو دوو پخوانیو ملګرو یو ځای کیدل په یو وخت کې، لکه همفریز چې ویلي، د تقدیر کار 
رېزانو لخوا له وړاندې یو پلان شوی کار ؤ چې په پرله پسې توګه باید نادر خان د انګرېزانو له چارواکو سره  ګد ان

 ات ترلاسه کړي. په اړیکه کې وي تر څو مالي او پوځي مرستې او هدای
ی تیار شوی ؤ، د نادر خان ورور شاولي  وا د دوی تر څارنې لاندې استوګنځپه پېښور کې نادر خان ته د انګرېزانو لخ

ه واچوي، په خپلو خاطرو کې لیکي چې خان عبدالغفار  دانګرېزانو سره پر خپلو اړیکو پر  خان د دې لپاره چې له
   8مخکې په پېښور کې د نادر خان د استوګنې لپاره یوه ودانۍ چمتو کړي وه.خان او ډاکټر غلام محمد خان مخکې له 

په دې هکله د پېښور عمومي کمشنر راپور ورکړ:»... نادر خان او وروڼه یې په یوه بنګله کې چې د لنډمهال لپاره  
ظار دي او پر هغه یې  په واک کې ورکړ شوي ده، غلي او چوپه خوله اوسیږي. ډېر استازي له هغه سره د لیدو په انت

 زور اچولی چې له امان الله خان سره د مرستې په موخه کندهار ته ولاړ شي.  
  یلانا ظفر علي خان[ لخوا رابلل شوپرون ورځ نادر خان په هغه غونډه کې ګډون ونه کړ چې د خلافت د کمېټې ]مو

راج کړ، هغه له نادر خان سره په یو رېل  . ما د سرحدي مقرراتو سره سم ظفر علي خان له ایالت ]پېښور[ څخه اخهو
کې له لاهوره راغلی ؤ، هغه د پرونۍ غونډې په یوه اعتراضیه وینا کې وویل چې د  ]انګرېزانو[ حکومت د امان الله  

  9رنګه دلته د هغه شتون د نادر خان لپاره هم د شرم وړ ؤ.« پرځولو مسؤلیت پر غاړه لري، همداخان د 
ږل چې کندهار  ېنادر خان په پېښور کې استوګن ؤ، امان الله خان دوه تنه استازي له یو لیک سره ورولهغه مهال چې 

ته ورشي خو »د مخه تر دې چې د امان الله کسان راورسیږي نادر له همفریز سره ملاقات وکړ، په اوله کې نادر  
رکړي چې د افغانستان د پاچا په توګه یې  اصرار وکړ چې همفریز ورته ووایي د بریتانیې حکومت به چا ته ترجیح و

   10وړ وي.« لوپه تېره بیا که امان الله د من وویني،
درجه کاندید نادر خان ؤ خو بیا هم انګرېزانو    ۍي پاچاهۍ لپاره د انګرېزانو لومړسره له دې چې د افغانستان د راتلونک

په غوڅه توګه نه وو ویلي چې پرته له ده بل کاندید   د عادت له مخې په احتیاط ګامونه پورته کول او نادر خان ته یې
نه لري، له دې کبله وو چې جنرال نادر خان د انګرېزانو په یو ډول پڅو او ناڅرګندو ژمنو ډاډمن نه ؤ نو له همفریز  
ته وویل چې لویه   نادر  انتخاب څوک دی؟ »همفریز  لیدنه کې له هغه پوښتنه وکړه چې ستاسو  سره یې په لومړۍ 

  11تانیا به اماده وي هغه چا ته د دوستۍ لاس ورکړي چې وکړای شي یو مستقر حکومت منځ ته راوړي.«بری
مه نېټه د شمال غربي سرحدي ایالت عمومي کمشنر ته نادر خان د خپل یو تن استازی  ۵ز، کال د مارچ په ۱۹۲۹د 

نادر خان څخه غوښتنه کړي وه چې »که شوني وي  )اېم، ای، حکیم( په لاس هغه لیک ورولېږه چې امان الله خان له  
له خپلو وروڼو سره د چمن له لارې یا د جنوبي ولایتونو له لارې کندهار ته ورشي. د نادر خان استازي، اېم، ای،  

 12حکیم کمشنر ته ویلي دي چې محمد نادر خان د امان الله خان امر نه مني او هغه پخواني پلانونه په خپل ځای دي. 
خان له پېښور څخه خپل ورور محمد هاشم خان مشرقي ته ولېږه او هغه له خپل بل ورور شاه ولي خان سره له  نادر 

چنار( پر لار د افغانستان جنوبي سیمې ته رهي شو، دا مهال چې امان الله سرحد ]ډیورنډ کرښې[ سره نږدې د )پاړه 
غام ولېږه چې دواړه د یوې موخې لپاره کار کوي خو  خان نادر خان کندهار ته غوښتی ؤ، هغه ته یې د ډاډینې یو پی

 13د په جنوب کې فعالیت ترسره کړي.ورکوي چې د هېواترجیح هغه 
یو صادق او د ښه نیت خاوند ؤ د نادر خان په انګرېزي منافقت پوه نه شو، نادر خان له یوې  چې امان الله خان  

له ده څخه غوښتنه په کې شوي وه چې کندهار ته ورشي او  خوا انګرېزانو ته د امان الله خان هغه لیک ولېږه چې 
امان الله خان د هغه په خبرو باور وکړ، نو خپلو پلویانو   له بلې خوا یې امان الله خان ته هم د ډاډینې لیک واستاوه،

 خان سره  ته یې وویل چې له نادر خان سره مرسته وکړي. فخر افغان پاچا خان چې انګرېزانو کندهار ته له امان الله
د لیدلو لپاره اجازه نه وه ورکړي نو د هغه د لیدو په موخه د هند بمبیي ته ولاړ، پاچا خان په بمبیي کې له امان الله  
خان سره لیدنه وکړه، له هغه سره د ډېرو نور خبرو اترو تر څنګ پاچا خان لیکي:»... د ګفتګو په دوران کې د نادر  

ل چې مونږ سره چې د افغانستان د پاره کوم حساب جمع دی هغه چا له ورکړو؟  خان ذکر هم راغی او ما ورته ووی
 14نو په جواب کې ده راته ووې چې تاسو یې نادر خان ته ورکړئ او د نادر خان امداد وکړئ.«

 
 مخ ۴۵یاد داشتهای من.   :8

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

د امان الله خان پلویان په دې هیله چې نادر خان د امان الله خان په پلوۍ کار کوي نو له نادر خان سره یې مرستې پیل  
ؤ چې له نادر خان  هم  خان   وزیر، غلام صدیقپخوانی  د بهرنیو چارو  کړې چې په هغو کې یو هم د امان الله خان  

په هغو کې دوه زره پونډه ورته رسیدلي وو، محمد صدیق    کړي وه چې  زره استرلینګ پوڼډه مرسته سره یې څلور  
ز، کال په  ۱۹۲۹خان زیاتوي چې نادر خان زموږ هیلې پوره نه کړې چې وروسته د سقاؤ زوی له منځه تللو څخه د 

  لسم کړټول پلویان اکتوبر کې یې د امان الله خان پر ځای خپل ځان د افغانستان پاچا کړ او بیا یې د امان الله خان  
 15. ]وځپل[

پاچا خان وایي:»نادر خان او هاشم خان ما د اول نه پېژندل په ښه شان سره مو ملاقات وکړو، ډېرو خلکو پرې زور  
ولګولو چې قندهار ته لاړ شه او امان الله خان ورپسې ډېر استازي راولېږل لېکن نادر خان د قندهار د تلو د پاره تیار  

خان یوازې یوه کمره ]کوټه[ کې ناست وو، د افغانستان په مستقبل مو خبرې کولې چې  نه شو، یوه ورځې زه او نادر 
ده ما ته ووې زه چې هر څه کوم نو د امان الله خان د پاره یې کوم، ما ورته ووې چې خلک وایي چې د حبیب الله  

ئ. ده راته ووې چې ته  تاسو د هغه په حکومت باندې د کېنولو د پاره کوشش کو ، خان هغه زوی چې ستا خوریې دی
به هم ژوندی یې او زه به هم ژوندی یم، که چېرې ما هغه بادشاه کړو یا پخپله بادشاه شوم نو ته راشه او مخ راله  
تور کړه او راته ووایه چې نادره خپله وعده دې پوره نه کړه. څه ورځې پس هاشم خان جلال آباد ته او نادر خان او  

شول، زه یې په دې خبره مجبور کړم او وعده یې رانه واخستله چې سبا به مونږ ټل    شاه ولي خان ځاځیو ته روان 
مخه تلی ؤ او ټل کې ایسار   کې یو، په سبا له هلته راشه او ما ضرور ووینه. زه سبا له ټل ته لاړم لېکن نادر خان په

پاره ځاځیو ته روان ؤ،    لیدو د شوی نه ؤ، د راروانېدو په وخت کې حکیم مې په موټر کې ولیدو چې د نادر خان د  
یو خط ورکړو او په هغې کې مې نادر خان ته ولیکل چې اوله وعده خو دې پوره نه کړی شوه نو چې د   ېهغه له م

 16« بلې وعدې به دې څه حال وي؟
ایجنسۍ د  مه نېټه )ټل( ته ورسیدل چې د کورمې  ۶ز، کال د مارچ په ۱۹۲۹نادر خان او ورور یې شاه ولي خان د 

 انګرېزانو سیاسي استازي آر، آر، مکوناچي لخوا یې هرکلی وشو. 
په کورمه کې له انګرېز استازي مکوناچې سره د نادر خان د ناستې په اړه د نادر ورور شاه ولي خان په خپلو خاطرو  

لې اړیکې پټې کړي،  کې د انګرېزانو د مالوماتو پرخلاف یادونې کوي هغه غواړي په دې توګه له انګرېزانو سره خپ
هغه فکر کاوه چې انګرېزان به د دوی پټ رازونه تر پایه پټ وساتي، له ښه مرغه انګرېزانو د خپلو نورو ګوډاګیانو 
په څېر، د نادر خان خایینانه کړنې د امان الله خان او هېواد پر وړاندې رسوا کړې، شاه ولي خان له انګرېز استازي  

ریان داسې لیکي:»موږ مازدیګر مهال توتکي ته ورسیدو چې دا مهال ښاغلی میکانیکي  مکوناچې سره د خپلې ناستې ج
پولیټیکل افسر ؤ... د   انګرېزانو سفیر وټاکل شو، د کورمې او وزیرستان  په کابل کې د  )مکوناچي( چې وروسته 

اکه چې زموږ د کړنو  پال وټیې زموږ ملمه يزموږ هرکلی وکړ او شیخ محبوب عل انګرېزانو پولیټیکل افسر ظاهراً 
څارونکی هم ؤ... میکانیکي د افغانستان د بغاوتونو په هکله خواشیني څرګنده کړه، ویې ویل چې زموږ دولت په دې  
مسئله کې د بې طرفۍ سیاست ته دوام ورکوي... سپه سالار وویل: ستاسو د دولت بې طرفه سیاست ډېر عاقلانه کار  

اندې  پرې پاتې شئ او هغه هیله چې موږ د افغانستان د خدمت لپاره لرو پر وړ  دی، موږ هم له تاسو هیله لرو چې بې
 17ته نه کړئ. یې مشکلات رامنځ

ته لیکي چې   په اړه خپلو مقاماتو  ناستې  نادر خان سره د خپلې  له  موږ اړونده کرښې  له هغو څخه  خو مکوناچي 
وږ د دوی د استوګنې لپاره د )ډاګ په بنګله(  راخلو:»هغوی د مازدیګر په پنځو بجو )علي زیو( ته ورسیدل چې م

وتم او له کپتان )هارتیګان(  مه نېټه د کورمې له سیند څخه پورې ۷کې چمتوالی نیولی ؤ... زه ګهیځ مهال، د مارچ په 
  ټریسزیو سره یو ځای د سردارانو ملاقات ته ولاړم، هغوی له سیند پورې غاړه ماته په انتظار وو او موږ د )علي 

   18( ته راغلو چې په هغه ځای کې زموږ ملاقات یو ساعت دوام وکړ... . هاوس
لا ډېرې مرستې ترلاسه کړي،   انوامان الله خان پرخلاف له انګرېزنادر خان د دې لپاره چې انګرېزان ووېروي او د 

ه داسې حال کې چې له مکوناچي سره د خپلو خبرو په اوږدو کې وویل:»ژر پېښیدونکی خطر دا دی چې امان الله پ
لویدیځ او شمالي ولایتونو کې پیاوړي کړي، تر یوې اندازې پورې به د روسانو په لاس کې ولویږي او  ځان په جنوب

بیا په داسې حال کې چې ځان به په دې باندې قادر ونه ویني چې د کابل جنوبي او مشرقي ولایتونو واک په خپل لاس  

ز، کال کې کړي وه، د هند پر ضد به د جهاد په اعلانولو سره د  ۱۹۱۹ې په کې ونیسي، هڅه به وکړي لکه څنګه چ
د روسانو له خوا    دغو قبایلو مخالفت له ځانه واړوي، په داسې یو خطرناک پلان کې به دی د خپلو اهدافو په خاطر

 19وهڅول شي... .«
صرې دې  هیله وکړه چې د هغه تبمکوناچي د خپل ملاقات په پای کې وایي چې سردار نادر خان په څرګنده توګه  

  20او ما ژمنه وکړه چې په اړه به یې مطبوعات خبر نه شي.  جریدو ته لار پیدا نه کړي
 

 ل. ل ۱۴۰۲/ ۷/ ۸نېټه:
 نور بیا 

